
DNEVNI RED:
1. Razmatranje informacija vezanih za dodjelu koncesije na leZistu ,,Ugljevik-Istok”.

Stevo Stevi¢: Na samom pocetku ponovicu stav Sindikalne organizacije. Mi nikad nismo bili za dijeljenje
»lstoka”, nego zahtjevamo da , Ugljevik-Istok” pripadne u cjelini ,,RiTE Ugljevik”.

Ziko Krunié: Pozdravio bih vas i pozelio uspje$an rad u Sindikalnom odboru. Nadam se da ¢emo imati
plodonosnu saradnju, i da éemo biti partneri u ovom Preduzedéu. Zbog toga sam vam juce rekao, povodom
vaSeg obavjestenja upucenog medijima, da ste vi Sindikalni odbor ovog Preduzeca. Trebalo je da to
obavjestenje prvo ode Upravi, pa Mati¢cnom preduzecu i Ministarstvu, a onda i medijima, ali da se drzimo
osnovnog principa da smo svi dio ovog kolektiva i da nam svima zajedno zavisi sudbina od uspjeha ovog
Preduzeda. Postujuci odredena zakonska ovlas¢enja Sindikata i Uprave, ne treba da postoji smetnja da mi
bilo kad razmijenimo misljenja.

Ja ovu situaciju doZivljavam kao artikulisanje raspoloZenja zaposlenih. Radnici su zabrinuti do kog rezultata
moze dovesti koje rjeSenje i ja to uvazavam. Li¢no ¢u, dok sam na ovoj poziciji, davati taj fon Upravi. Ovo
jeste kljucno, vrlo bitno pitanje u ovom momentu, ali ne vjerujem da ¢emo mi danas naci odgovor na to
pitanje. Ali, ispostovali smo va$ zahtjev da se danas odrZi sastanak. Predlazem da na pocetku odmah
ograni¢imo trajanje sastanka, obzirom na brojne obaveze prisutnih i na tekuc¢i remont termoelektrane.
Takode, prvi je radni dan na novim pozicijama i vama i meni i Milanu Mirkovicu, pa vas molim da se ne
zadrzavamo predugo, jer ¢éemo uskoro imati priliku ponovo da se sastanemo. Moj hendikep je, moZda, Sto
nisam tehnicke struke, ali je moja prednost Sto sam ovdje poceo raditi, upoznat sam sa sistemom, rodom
sam odavde, $to znaci da imam i licne interese da ovo Preduzece bude uspjesno.

Dakle, pozicije se znaju, zna se stav Sindikata, dostupan je na svim adresama. Mi trebamo da pokusamo
iznadi rjeSenje koje ¢e zadovoljiti 2 osnovna uslova:

1. darad ovog Preduzeca nikad ne bude doveden u pitanje,
2. da mi ne budemo prepreka i protivnici Vlade RS i nastojanja da se oZivi ova regija novim
investicijama.

Rad prve faze zavisi od stava Vlade, resornog Ministarstva i vi to dobro znate. Vecinski vlasnik kapitala ovog
Preduzeda je drzava. Drzava ima uticaja i na izbor rukovodstva. Zbog toga vas molim da ne povlacimo
pogresne poteze. Budimo razumni, moramo da odrZimo dobru konekciju sa resornim Ministarstvom i
Vladom RS, da nas ne bi doZivjeli kao kocnicare drustvenih ciljeva. Naravno, ako je taj razvoj Stetan za ovo
Preduzece, ne trebamo to precutati. Zelim da apelujem na sve da je potrebno da u glavi uvijek imamo te
dvije stvari. Iskreno, moZzda sam ja naivan i nerealan, ali ne mogu zamisliti ni jednu vlast koja bi rizikovala
toliko i dovela u pitanje rad kolektiva koji svakoj vlasti moze biti samo od koristi, zaposljava 1.900 ljudi i
ostvaruje znacajnu dobit.

Kad sam ve¢ pomenuo dobit, moram da kazem da bi bilo dobro da mi po¢nemo razmisljati trziSno. Ovo
Preduzede je uvijek imalo dobre plate i dobre je radilo i tako treba i da ostane, ali moramo biti svjesni
trziSnih promjena koje se deSavaju. Moramo biti spremni za trziSnu utakmicu i moramo promijeniti svoj
odnos prema radu. Nemojte pogresno da me shvatite, govorim vam ovo kako biste mogli dalje djelovati po
dubini. Mislim da mozemo smanijiti troSkove, uvesti vise reda u javne nabavke, ostvarivati veéu dobit, samo
ako ho¢emo. Molim vas, jos jednom, da ne povuc¢emo neki pogreSan potez koji ¢e od strane Vlade biti
protumacen kao kocnica njenoj politici. Ne Zelim da jednu moju izgovorenu rije¢ shvatite pogresno, sve sto
govorim, govorim dobronamjerno.

Imacemo sastanke Cesto, to nije problem.

Veé sam rekao, stav Sindikata je legitiman, tako ne misle u Vladi i Ministarstvu. Sve dosadasnje njihove
aktivnosti su bile na fonu podjele lezista ,Ugljevik-Istok”. Potrebno je nadi tehnicki korektno rjesenje koje
¢e omoguciti apsolutni rad ovog Preduzeda, koji ne smije biti doveden u pitanje.

Morate mi vjerovati da ¢u uciniti sve, ali sam ne mogu nista.

Moiji saradnici i ja éemo se potruditi da prezentujemo nasu poziciju, da izrazimo zabrinutost radnika, sve u
cilju iznalaZenja rjesenja.

Stevo Stevié: Predlazem da sastanak traje do 11°° &asova.
Prijedlog usvojen.

Zoran Miéanovié: Cestitao bih novim ¢lanovima Uprave. Ja se nadam da ée nova Uprava imati
diskontinuitet sa starom. Govorim to jer smatram da imam dovoljno argumenata i iskustva.

Zamolio bih v.d. direktora da ima na umu da, ubuduce, jedino istinom moZemo pobijediti sve. Mislim da se
iz vaSeg izlaganja mozZe vidjeti iskrenost. Takode vas molim da uvazite i prisutne ¢lanove Sindikalnog
odbora, jer su dobili podrsku velikog broja radnika. Budite sigurni da ¢emo mi biti dobri partneri, jer imamo
zajednicki cilj, a to je funkcionisanje bloka I. Niko ovdje nije protiv investiranja. Mi smo za iskrene nastupe
prema radnicima. NazZalost, sve Sto se izdeSavalo u prethodnom periodu je posledica istupa pojedinaca koji
nisu imali ni moralnih, ni stru¢nih kvaliteta. Vrijeme ¢e pokazati zasto je to tako.

Ja bih samo postavio nekoliko pitanja.

Prvo, zasto se uopste doslo u raspravu oko ,Ugljevika-Istoka“? Ko je doveo Comsar na ,Istok“? Zasto smo
se doveli u tu situaciju?

Direktor je dobro izloZio, Vlada zastupa svoje interese, ali i mi smo neciji. | mi smo birali tu Vladu, od nas je
dobila legitimitet. Ne moZe Vlada da odlucuje mimo naroda.

S druge strane, prilazimo jednom problemu, a nemamo potkrijepljenu nikakvu studiju, nikakav tehnicki
dokument. Raspravljamo o ne¢emu Sto visi u vazduhu. Sa aspekta struke to je nedopustivo. Sam proces
ulaska u ovu pricu je bio nedopustiv. Napravljeno je nekoliko tehni¢kih promasaja. Prvi postulat na
povrsinskoj eksploataciji je ujednacavanje koeficijenta otkrivke. LeZiste se, tehnicki, ne moze dijeliti. Nama
se u toj raspodjeli daje koeficijent 14, a drugi dobija 3. Ne smijemo to sebi dozvoliti.

Zasto smo mi odustali od Sporazuma o zajednickoj dugorocnoj poslovno-tehnickoj saradnji sa Holdingom
elektrana Slovenije?

Zasto smo ponistili odluku Vlade RS, koja se odnosi na ovlastenje za potpisivanje sporazuma sa Holdingom
elektrana? Ko je imao pravo na to? Zasto smo odustali od plana aktivnosti snabdijevanja ugljem od
07.05.2009. godine? Time smo narusili strategiju RS, koja je usvojena od strane Skupstine RS. Zasto smo isli
u promjenu granica za Mezgraju? Interesuje me, zasto smo potpisali ugovor sa omjerom vlasnistva 90:107? |
time smo ponovo narusili strategiju RS u energetskom sektoru, gdje piSe da omjer moze biti samo 50:50 ili
51:49. S druge strane, zadnje obavjeStenje Ministarstva industrije, energetike i rudarstva, sadrzi odredbu
koja kaze da ce realizacija ovog kapitalnog projekta, tj. izgradnja novog bloka obezbijediti kontinuirani
privredni razvoj cijele regije, mje samo konstatacija. Ja ne znam na osnovu ¢ega je ovo izneseno. Sta dobija
RS, Sta dobija Ugljevik od bloka 11I? Gdje je dokument? Gdje je socioloska studija? Neki dokumenti moraju
postojati. Sva se ujdurma digla kada smo mi pronasli na sajtu da pise da ¢ée se Comsar, odnosno blok Il
snabdijevati iz ,Ugljevik-Istok”, a ako se nadu rezerve u Peljavama, Deli¢ima i Tobutu, snabdijevade se i sa
tih lezista. To je inicijalna kapisla za sve ovo. Jos jednom ponavljam, niko nije protiv investiranja, investicije
nam trebaju. Ali, investicije se moraju potkrijepiti nekom dokumentacijom. Dalje, na sastanku Sindikata od
14.12.2012. godine upuceno je prema Upravi nekoliko pitanja:

1. ZasSto nismo prije donosSenja bilo kakve odluke o izgradnji bloka Il dali nezavisnim institucijama
zadacu da ocijene drustvene i ekonomske efekte ove investicije i da se rezultati prezentiraju
javnosti?

2. Koja je vrijednost uglijenog prirodnog bogatstva u raspodijeli dobiti i formiranju vlasnickih i

upravljackih prava za TE llI?

Da li nam mozete razjasniti nacin zajednickog ulaganja 90:10?

Zasto se u Ugljeviku prave dva bloka po 300 MW?

5. Dalijeizgradnja termoelektrane u Ugljeviku pocetak tihe privatizacije Elektroprivrede?

Narod se boji. Zbog toga je vise od 90% radnika izaslo na sindikalne izbore, okupio ih je strah za
egzistenciju. Jer mi znamo da nigdje na svijetu ne postoji dvije elektrane jedna privatna, druga
drzavna, a jedna pored druge. To je nemoguce.

U kom je statusu tuzba slovenacke Elektroprivrede protiv ,RiTE Ugljevik“?

Zasto nismo uradili dokumentaciju za ,, Ugljevik-Istok“?

Zasto smo dozvolili da nam nereferentne kuce ulaze u Preduzece?

Ako imamo istorijsku proizvodnju, gdje su nam istorijske pare?

SlaZzem se sa direktorom da treba raditi na ustedi. Preko noci se mogu troskovi smanijiti za 5%, pa
odmah mozZemo isplatiti 2 plate radnicima.

Hvala vam na strpljenju, izvinjavam se $to sam emotivno nastupio.

Pw

Mitar Tomié¢: Mi nikada nismo bili protiv Vlade, ali mi se ¢ini da je Vlada protiv nas, kad je u pitanju
,Ugljevik-Istok”. Direktorica je 2011. godine hvalila nase Preduzeca i rekla da koncesija kasni, ali da éemo je
dobiti do kraja 2011. godine. To je rekla vise puta. Medutim, to se nije desilo. Ja pretpostavljam zasto se to
nije desilo. Re¢eno je da se ulaze milion KM u istraZivanje Deliéa, Peljava, Tobuta i Baljka. Comsar-u se
Zurilo, pa su htjeli da to odrade na brzinu, pa im je reCeno da to ne mozZe i ostavljena im je godina za
istrazivanje. Oni su to istraZivanje razvlacili i znali da, ako tu nema uglja, imaju gotovo nalaziste, tu je
»Istok”. Ja to pricam laicki. PoSto su vidjeli da tamo nema uglja, okrenuli su se , Istoku”. Ovo nije pljacka,
nego otimacina od strane Vlade. Ko je savjetovao predsjednika da kaZze pred vlasnikom Comsara da ¢e blok
[l biti otvoren 2014. godine? Pa nije uraden ni projekat, ni izvrSena eksproprijacija, ne moZe se kop otvoriti
za 2 godine. Znali smo da ¢emo biti prevareni i traZili smo od vas da ubrzate cijeli proces oko dodjele
koncesije. Prevareni smo. Sad se pojavljuje nekih 11 miliona tona uglja koji su ¢udni i za struku, a kamoli za
mene kao rukovaoca.

Ja bih vas pitao da li mi imamo pravo da dodemo do dokumentacije vezane za ,Istok”“? Od istrazivanja,
koliko smo ulofzili sa , Elektroprivredom BiH” i sa Slovencima, koliko smo ulozili posle rata, koliko je otislo na
sudske sporove. Koliko smo sredstava ulozZili u zadnjih 5-6 godina? To je novac ove firme, a ne
Elektroprivrede. Nismo mi ni protiv Vlade, ni novog preduzeca. Ali, nas dosta je pred penzijom, dodi ¢e
novih 600 radnika koje éemo mi uvesti u posao, pa ¢e dodi u situaciju da im kaZzu da elektrana radi do 2025.
godine, pa da onda nemaju gdje. Ho¢emo li onda kupovati ugalj od Comsara?



4.-

Dragan Tesi¢: Mi smo u problemu, dok je manjina na dobiti. Sve to je posledica netransparentnosti poslova
u ovoj drzavi. Mi ¢emo se boriti za pravdu, jer je na nasoj strani. Dokazivaéemo netransparentnost i Stetu
koja je nastala za cijelu naciju. Do ,Istoka“ se doslo jer je prethodno potpisan ugovor sa odnosom 90:10. To
je bila ulaznica za , Istok”. Zaboravili smo i na Slovence. Oni su nam i dalje na vratu, moze se desiti da im
platimo veliku odstetu. Moja obazrivost i jeste upravo zbog toga. Ovo je definitivno pljacka, ali ¢emo se
boriti da dokazemo da je pravda na nasoj strani. Od ovoga Ugljevik i Republika Srpska nema nikakve koristi,
imaju je samo pojedinci. Moj zadatak ce biti da se borim da se ovo prekine jednom za sva vremena.
Imaginarne su stvari razmisljati o 2039. godini. Jasne su nama neke stvari, zna se i da se kredit za
odsumporavanje povezuje za tu 2039. godinu, nemojte misliti da smo mi mali. Pokazaéemo u narednom
periodu da smo veliki.

Dragan Goli¢: Ja bih se zahvalio prethodnom rukovodstvu Sto ipak nisu potpisali ono $to je od njih
godinama trazeno. Koliko sam ja upuden, koncesija joS nije potpisana. Zahvaljujem vam se i zbog toga Sto
su uradene mnoge stvari da bi ova elektrana mogla da radi. To govorim i kao tehnicko lice, i kao sindikalac.
S druge strane, promjene strukture vlasti su dosle kako su dosle. Sindikat ,,RiTE Ugljevik” je uvijek Zelio da
bude partner sa poslovodstvom. Uglavnom je i bio, to su radnici sigurno i osjetili. Problem je nastao kad se
pojavio ,lIstok”. Politi¢ari rade svoje, radnici svoje. Dolazi do razmimoilazenja. Nemoguce je da bilo ko
,vlada” rudnikom, a da se ne pita narod koji tu radi. Narod je vezan za ovo i zavisi od toga Sto se ovdje
desava. To vise nije politika, nego narodni interes. Mi ovo ne damo, jer ne mozemo.

Cime ¢emo se mi grijati za 30 godina? Pa Comsar ¢e nam potrositi ugalj i oti¢i. Apelujem na Upravu, vi niste
Vladini ljudi, nego predstavnici naroda. To $to je neko od vas u nekoj partiji, ne smije imati veze sa ovim.

Tomislav Benovi¢: Prethodnici su ve¢ rekli mnogo toga s ¢ime se slazem. Ja govorim u ime radnika. Sto se
tice Sindikata, ta prica vam je poznata i mi od te price ne mozemo i ne smijemo odstupati. Najsretniji bih
bio kad bi mi za mjesec dana dobili ,Istok” u cjelini. Niko ovdje nije protiv investicija, nama je to
neophodno, ali neka te investicije teku prema investicionom ugovoru.

Nas stav je cjelokupan , Istok”. Da li vi nama moZete pomodi da ostvarimo svoje zahtjeve, to je do vas. Mi
¢emo se boriti za to, jer je to nas Zivot. Ja nisam politicar, pa ne Zelim da se ovo tako tumadci. | prvi zbor koji
smo organizovali nije nastao iz politickih razloga, nego iz straha radnika. MoZda ja ne bih ovdje ni sjedio da
nije toga.

Ako imate snage i ako moZete, pokusajte nas razumjeti i pokusajte naci neko zajednic¢ko rjeSenje kako
bismo dobili , Istok”.

Pokica Tomié: Ja bih samo postavio nekoliko pitanja. Kako nama nova Uprava mozZe pomoci, ako smo na
istoj frekvenciji? Hoéete li nam dati ugovor i dokumentaciju vezanu za , Istok? Hocete li iza¢i pred radnike,
pa ako treba i pred medije? To nismo imali od prosle Uprave.

Anto Gaji¢: Akumulirani gubitak 2007. godine je bio 20 miliona KM, a sada imamo akumuliranu dobit peko
50 miliona KM. 1zasli smo iz zone akumuliranog gubitka 2008. godine i od tada svake godine imamo
pozitivho poslovanje. Iste godine su pokrenuti i investicioni radovi na TE. To smo zavrsili 2010. godine i
posle toga imamo rezultate kakve imamo. Istovremeno, podnijeli smo zahtjev za dodjelu koncesija na
,Ugljevik-Istok” | ,,Baljak”, racunajuci da ¢e objekat raditi dobro, kako bismo obezbijedili dovoljnu koli¢inu
uglja za potrebe ove termoelektrane. Delegacija Ministarstva je 2011. godine boravila na Rudniku i oni su
trazili da se odustane od ,Baljka“, a Opstina je traZila da se odustane od Mezgraje. Odmah smo dopunili
dokumentaciju i poslali novi zahtjev. Taj zahtjev koji je poslat 2011. godine je i dalje u Ministarstvu. Drugog
zahtjeva nema. U meduvremenu, Ministarstvo je poslalo dopis Opstini, da se izjasni da li je saglasna da se
nasem Preduzedu da koncesija. Takav zahtjev je podnijela jo$ jedna firma, na leZiste ,Mezgraja“. Cim smo
mi okonturili drugegranice za eksploataciono polje automatski je data saglasnost da se da koncesija na
Mezgraju ovom preduzecu, ne znam tacno koliko mjeseci, ali saglasnost iz Opstine nije otisla. Onda smo mi
na Skupstini 2012. godine pitali zbog ¢ega se ne da saglasnost i tek onda je ta saglasnost otisla. To su
¢injenice koje su dokumentovane. Prema tome, ova Uprava je cijelo vrijeme bila na fonu da se obezbijede
neophodne koli¢ine uglja za ovu elektranu. U meduvremenu, kad su se pojavila rjesenja u Sluzbenom
glasniku RS sa novim granicama, za koje ova Uprava nije znala dok nije procitala, mi smo reagovali na takav

nacin da smo trazZili sastanak u Ministarstvu, kod predsjednika RS, da nam se pojasni to pitanje. Prema
tome, zvani¢nog dopisivanja nije bilo, niti je ko prihvatao neke druge zahtjeve.

Morate znati da se koncesija dodjeljuje tako Sto Ministarstvo raspisSe javni poziv, onda se na taj poziv jave
zainteresovani. Mi smo nas zahtjev poslali samoinicijativno, nije bilo poziva. Vjerovatno ¢e biti objavljen taj
poziv na koji ¢e se trebati prijaviti.

Ova Uprava je podrzala prijedlog Vlade da se ude u projekat izgradnje bloka Ill. Mi smo u razgovorima koji
su vodeni u Vladi, kada je bilo inicijative da se taj objekat radi kao nastavak gradnje bloka Il, rekli da to ne
mozemo, jer je to poseban subjekat i da mi, fakticki, nemamo nikakve ingerencije na tome. Skupstina
akcionara je donijela odluku da se gradi faza Ill u odnosu 90:10. Posle te odluke su odgovorni potpisali
takav ugovor. U ugovoru stoji da je fakti¢ki nase ucesce u tom objektu, ucesce u placu koji ¢e se dati za
izgradnju objekta i u dijelu infrastrukture koja se bude mogla koristiti, a koja neée ugrozavati fazu I. U svim
razgovorima koje smo vodili strogo je vodeno racuna o tome. Cak i kada je bilo pri¢e oko uzimanja vode iz
hidroakumulacije Snijeznica, oko ispustanja vode u vodotok rijeke Janje, itd. Znaci, u svim stvarima smo
ukazivali da se ne moze ovaj objekat ugrozavati i svaki put smo dobili obeéanje da to ne smije dodi u obzir.
U ovoj novonastaloj situaciji treba traZiti normalno rjeSenje da se ne otjera investitor, a da mi nesmetano
funkcioniSemo. Zasto se vezemo za 2039. godinu? Milan Mirkovi¢ je sa svojim timom radio procjenu
Zivotnog vijeka termoelektrane, pa se doslo do procjene da je to oko 30 godina. Pored toga, 2039. godina
je poslednja godina otplate kredita za odsumporavanje i ne bi bilo logi¢no da se pominje neki blizi datum.
Na Nadzornom odboru prije nekoliko dana je zauzet stav da to bude najmanje 2039. godine, a da rudarska
struka kaze koliko je to na bazi kaloricne vrijednosti, na bazi koli¢ina uglja, da kaze koliko je to uglja
neophodno za rad ovog objekta. Stojim vam na raspolaganju da sve to dokumenujem, ako treba.

Milutin Tasovac: Meni je drago Sto vidim da je vas stav da niko nije protiv investicija, a priori. Najvaznija
stvar jeste da blok | nesmetano radi do kraja svog radnog vijeka. Ovdje smo imali neka izlaganja koja su
apsolutno politicki obojena, istrazivanja nekih stvari koji apsolutno ne treba da interesuju ovaj Sindikalni
odbor. Ovi zborovi su izazvani opravdanim strahom, i ja to razumijem. Mi smo reagovali, jer neki potezi
nisu bili usaglaseni s nama, da pokusamo da nademo pravedno rjesenje. Nemojte da a priori stajemo iza
nekog stava, a da to tehnicki argumentovano ne mozemo odbraniti. Ja vjerujem da, ako je ovo zajednicki
stav, da se Stiti prva faza, a da niko nije protiv trece faze, da moze da se nade rjeSenje. Moji stavovi su u
tom pravcu. Nikome ovdje nije stalo da blok | prestane da radi. To je najmanje u interesu drzave i politike.
Ali je interes da ovdje dode neka investicija. Danas niko neée da pravi termoelektranu. Kada nadete
investitora, treba ga prihvatiti. Mi imamo neiskoristen hidropotencijal. Neka normalna drzava ne bi ni
razmisljala o termoelektrani dok ne iskoristi hidropotencijal.

Ugovori o razvoju projekata uopste nisu netransparentni. Vi ste, vecina, vjerovatno i itali te ugovore. Tu se
pri¢a o lezistima Deli¢, Peljave, Tobut i Baljak. To su potpisali ljudi iz Comsara i nikome nije bilo ni na kraj
pameti da pomislja na ,Istok”. Oni su ta leZiSta istraZili, angaZovali su Rudarsko-geoloski fakultet za
ekspertizu, ali je napravljen pogresan redosled poteza. Trebalo je prije donoSenja ovih rjeSenja sjesti i
pokusati nadi rjeSenje. Onda ljudi ne bi bili u ovolikom strahu i vjerujem da bi se onda bez napetosti
pronaslo rjeSenje. Mi smo svi ovdje druStveno odgovorni ljudi, rjeSenje sigurno postoji, moramo se
potruditi da ga nademo, kako bi svi izasli kao pobjednici. Nemojmo biti iskljucivi i eksplicitni u svojim
zahtjevima, a neargumentovani. To je vrlo vazno, jer suprotno moZe proizvesti samo sukobe. Uprava je
reagovala, kao i Sindikat, na prva rjeSenja objavljena u Sl.glasniku i Vlada je imala razumijevanja. Drzavnim
resursima raspolaze drZava, a na$ zadatak ovdje je da pomognemo drZzavi da nade najbolje rjesenje.
Moramo to zavrsiti u mirnom i razumnom tonu. Nemojte da Uprava i Sindikat budu protivnici. Ja sam
uvijek bio na tom kursu, imam svoj stav i ne mijenjam ga. A sto se tiCe rada termoelektrane, vi svi znate Sa
se ovdje sve desavalo. Znate da se joS davno traZilo da prva faza bude privatizovana, da se traZio strateski
partner, ali je ova drZava nasla razumijevanja da se to ne da. bilo je razgovora i sa Slovencima, to je tacno.
Ali, moramo da zapamtimo jednu stvar, Slovenija viSe nije u zajednic¢koj drzavi s nama. Sada Sloveniju i
Comsar posmatramo jednako. Ko god dode ovdje imace svoju korist, niko neée da radi samo za drugog. Jos
jednom vas molim da partnerski nademo rjesenje.

Dragan Goli¢: Predlazem Upravi da donesemo zaklju¢ak u kome ¢emo zauzeti zajednicki stav da trazimo
koncesiju na ,, Istok” do 2039. godine, ako je to vijek trajanja elektrane. Posle toga nece ni ostati puno uglja

za eksploataciju. Svi koji su danas diskutovali su pricali u superlativu o ovom Preduzedu, zbog toga nam je
potreban zakljucak kojim ¢éemo pokazati da mozemo da radimo do 2039. godine.

Milan Mirkovié: Sto se ti¢e same termoelektrane i odnosa prema tre¢em bloku, mi smo iz nadeg ugla vodili
racuna da blok | ostane maksimalno zasti¢en i u dobrom dijelu je to i ucinjeno. Trazili smo da usis vode za
blok Il bude posle naseg usisa, takode i ispust otpadnih voda da ide posla naseg, da zastita Zivotne okoline
bude u skaldu sa evropskim normama. Imali smo raspravu oko mede, jer su oni pomjerili granice u nase
zemljiSte, uzeli su nam dio prostora predvidenog za odsumporavanje, pa je to korigovano u nasu korist.
Ostalo je samo da se rijeSi par sitnih problema, da razdvojimo otpadne vode i napajanje elektricnom
energijom. Sto se ti¢e zastite bloka I, to bi tad bilo zavrieno. Rad dva bloka daje i neke prednosti, prije
svega u ustedi mazuta, koristenju tehnoloske pare za kretanje jednog bloka. S njima bi se moglo razgovarti
i na temu grijanja grada. Naravno da ni ja nisam protiv izgradnje bloka Ill, uz jednu normalnu, postenu
pric¢u i transparentnost. Relja i ja smo imali odredene primjedbe na njihove nastupe u medijima, gdje su oni
poceli da se bave procjenom zivotnog vijeka TE. Mislim da je i to podgrijalo ova deSavanja. Nama se moze
zamijeriti to Sto je krug TE prili€éno neuredan, ali sada se radi na njegovom uredenju. Mislim da maksimalno
moramo ukljuciti struku u iznalazenju rjeSenja prihvatljivog za sve. Od dizanja tenzija nema nista, po mom
misljenju.

Aleksa Pukanovié: Poznata nam je svima ova problematika. Ja ovo danas smatram kao javnu raspravu iz
koje ¢e proizi¢i odredene ideje, koje ¢e onaj ko bude odredivao koncesiju uzeti u obzir. Prema tome, mi ne
mozZemo sad nista preduzeti osim davati savjete, dok se ne pojavi javni poziv za prijavljivanje za dodjelu
koncesije. Rukovodstvo RJ ,,Rudnik” ¢e Upravi dati prijedlog u kome ée biti re¢eno Sta je ovom Preduzeéu
potrebno da radi, a ja ¢u se, kao ¢lan Uprave, opredjeljivati prema stru¢nim prijedlozima zaposlenih u
ovom Preduzecu. Predlazem i Sindikatu da ne ulazi u domen struke. Ako budemo jedinstveni, u smislu da
ovo Preduzede izade pred drzavu sa svojim zahtjevom, artikulisanim i zasnovanim na stru¢nim podlogama,
nadi éemo rjeSenje. Prema tome, pustimo struc¢njake da nam predloZe, a mi ¢emo se opredijeliti.

MoZemo mi ispoljavati svoja misljenja, ali je neophodno da uvazavamo struku i vlasnika kapitala.

Dalje, smatram da je ovo izuzetak od sindikalnog djelovanja, ali nasa saradnja treba da se zasniva na
Kolektivnom ugovoru. Glavni zadatak i Sindikalnog odbora i Uprave jeste da radimo na zastiti prava
radnika. Neka svako radi ono za Sta je zaduZen, a tamo gdje treba da radimo zajednicki, radi¢emo.

Zoran Micanovic: U Kolektivnom ugovoru, u jednom stavu jasno pise , odbrana svojih interesa”. Mislim da
smo svi na istom zadatku i da branimo zajednicki interes. Samo ¢u da konstatujem par stvari. Imam pitanje
Sta je argumentacija za potpisivanje ugovora sa odnosom 90:10? Kakva je bila prethodna studija
izvodljivosti ili ekonomske opravdanosti, da bismo usli u taj araniman? Sta dobija RS, a $ta Ugljevik i ,RiTE“
ovim ugovorom? Nema nijednog dokumenta, ni argumenta za to. Drugo pitanje je zasto 2039. godina?
UvaZavam i poStujem kolege sa TE i odajem im posStovanje zbog jedinstva, ali pitam zbog ¢ega 2039.
godina. Zadnja otplata kredita je, za mene, minoran razlog, $to se tice struke. Dokument koji su kolege sa
TE napravile je trebao biti potkrijepljen TIF-om, TUF-om i joS nekim dijelovima, da bi imao svoju teZinu.
Moramo se nauciti da trebamo raditi studiju izvodljivosti prije svake investicije. Da smo imali takvu studije,
ne bi dosli u ovakve probleme. S druge strane, kolega Tasovac, nemojte, molim Vas, da mi govorite ko ¢e
da pravi termoelektranu. Sustinski nas problem jeste netransparentnost. Po ¢emu je Comsar dobio
prioritet za gradenje bloka lll, na osnovu ¢ega? Vlada je sjela i dogovorila se? PoStujem Vladu, ali kakav je
interes zatvoriti kolektiv koji zaposljava 1900 ljudi? A ako ovako nastavimo, zatvori¢emo se. Mi smo pravili
nekakvu studiju i rekli u toj studiji da je opravdanost izgradnje TE niStavna. Dajte onda drugu, na osnovu
koje ste se opredijelili za investiciju 90:10. Mi smo svi na istom zadatku, ovo Preduzece je moje koliko i
vaSe. Ne moze se Vlada izdizati, jer i mi smo dio drzave, Vlada je nasa.

Ivan Radovanovié¢: Nase Preduzece ima tekovinu i tradiciju, preZivjelo je vise ratova i mi smo ga odbranili i
stvorili od njega dobar i perspektivan kolektiv. Kontinuitet rada ovog bloka se zasniva na prosirenju kopa
na ,Istok”, u koji smo mi ulozZili znatna sredstva. Uradili smo projektnu dokumentaciju kako bismo imali
prioritet kad dode do dodjele koncesije. Zasto smo odustali od izgradnje bloka Il sa Slovencima. Drugo,
Comesaru je ustupljeno zemljiSte, prevedeno, ja pitam da li je bilo predvideno da se na tom dijelu, prilikom

izgradnje deponije za blok Ill, nalazi odredena koli¢ina uglja? Dali smo drugom u ruke ugalj koji je pripadao
nama.

Relja Dragi¢: Na jednom od prethodnih sastanak u prosloj godini Nadzorni odbor je donio zaklju¢ak kojim
je odlu¢eno da se uputi zahtjev Vladi za dodjelu koncesije, da se ubrzaju te aktivnosti. Na bazi tog
zakljucka, dostavili smo Upravi 18.12.2012. godine izvod iz projektne dokumentacije, koja je radena od
1978. godine pa nadalje. Sve te projekte su radili referentne projektne kuée. Naravno, ti projekti su imali
svoje sudbine zbog desSavanja na terenu. Konac¢no, mi smo na bazi Elaborata o rezervama uglja na PK
,Bogutovo Selo” uradili Projekat zatvaranja povrsinskog kopa, gdje smo okonturili 19 miliona tona uglja. To
bi za nas trebale da budu ¢injenice, to imamo kao dokument. Dakle, ostalo nam je jos 15,3 miliona tona
uglja. Bez projektne dokumentacije ja ne mogu a priori prihvatiti bilo kakav drugi argument.

Ja sam jedan od onih koji iskreno zagovara investicije u opstini Ugljevik. Naravno, nijednog tenutka na
ustrb ovog Preduzeca. Jedini aksiom o kome ne treba komentarisati jeste Cinjenica o rezervama uglja, dok
se ne uradi druga projektna dokumentacija.

RjeSenje ovog problema postoji, trebamo dogovorom, u partnerskim odnosima, razgovorom doéi do
rieSenja. Ja sam ve¢ tokom razgovora izrazio svoj skepticizam kada je u pitanju podjela leZzista. Neka nam
neko to objasni. Jer, to moze da bude potencijalni spor u buduénosti. Zbog toga sam zagovornik izrade
projektne dokumentacije, koja bi razgranicila neke stvari.

Dragan Goli¢: O kakvoj se tu dokumentaciji zapravo radi?

Relja Dragi¢: Dokumentacija vezana za , Ugljevik-Istok”, za ogranicenje leziSta. Volio bih da mi neko objasni
kuda ¢e to prolaziti transporter. Mozda vama to izgleda kao banalno pitanje, ali meni je sustinsko. To je
prosto nemoguce zbog dinamike, razvoja radova.
Mislim da postoji rjeSenje, dobro je da se gradi faza Ill da se narod zaposljava, ali bilo bi vrlo korisno, ako
postoji moguénost, da mi vrSimo eksploataciju uglja, a da se isporuka vrsi po posebnim cijenama. To je
jedno od najmanje losih rjeSenja, uslovno receno.

Dragan TesSic: Niste nam odgovorili. Mi smo ulozi u , Istok”. Nismo protiv investicije, ali jesmo protiv ulaska
u nesto Sto je nase. Ako imamo dobre rezultate, zbog cega nam dovode saucesnike? Neka nas puste da
radimo, a investicije neka idu onako kako je planirano. Ja ¢u nastojati da se ovo raskrinka. Kako ¢emo
objasniti ljudima Sta ¢emo sa metalne konstrukcije koja nam stoji, a planirana za fazu 1I? Kako ¢emo
objasniti gdje je novac koji je uloZzen u ,Istok“? Kako éemo objasniti situaciju sa Slovencima, da bi mogli da
nas zatvore? Sklonili smo ih, a nismo smjeli. Kako smo mogli da odlu¢imo da dajemo nekome nesto, a bez
studije izvodljivosti? Nema isrenosti. Ne razumijem kakvu Relja projektnu dokumentaciju sa pominje. Pa
zar nismo ve¢ imali tu dokumentaciju? I, na kraju, da li postoji igdje da 2 izvodaca otvaraju rudnik. Ja ne
znam.

Relja Dragié: Nemamo ovjerenu, validnu dokumentaciju za , Istok”, nismo se razumijeli.

Stevo Stevi¢: Da li neko ima konkretan prijedlog za razresenje situacije?

Dragan Goli¢: Ja sam vec rekao, ako nasi stru¢njaci kazu da blok | moZe da radi do 2039. godine, onda treba
da zauzmemo zajednicki stav i trazimo koncesiju do 2039. godine. Minimalno, a posle ¢emo vidjeti.
Necemo unaprijed da ograni¢avamo vijek trajanja elektrane, mozda ¢e raditi jos 100 godina. Dajte da se
borimo svi zajedno za koncesiju.

Tomislav Benovié: Nas stav je zahtjev za cjelovit ,Istok” i to je ista prica.

Mitar Tomi¢: Nismo dobili nijedan odgovor na postavljena pitanja.

Da li ¢ete nam dati svu dokumentaciju koju budemo trazili? Osvréem se na Reljine tvrdnje da nema
projekta. Pa kako je onda radena revizija, ako nema dokumentacije?



Relja Dragi¢: Raden je projekat za ,Ugljevik-Istok” 1990. godine, nije revidovan tad,a nego posle rata.
Medutim, nikad nije ovjeren u Ministarstvu i on nije validan kao dokument. Poslije toga je ugovorena
izrada projekta. Medutim, ni taj projekat nije revidovan. Mi zato sustinski nemamo projekat koji je ovjeren
u Ministarstvu.

Mitar Tomi¢: Niko nije odgovorio na moje pitanje.

Ziko Krunié: Nemojte da se postavljate u situaciju da traZite od mene ultimativan odgovor na bilo koje
pitanje dok sam ja zakonski zastupnik Preduzeca. Predlazem da Stevo Stevié privede sastanak kraju, pa ¢u
se ja obratiti.

Stevo Stevié: Niko od vas nije pomenuo poslednju podjelu , Istoka” na ,Ugljevik-Istok 1“ i , Ugljevik-Istok
2“. Pretpostavljam da su Relja Dragi¢ i DimSo MiloSevi¢ ucestvovali u razgovorima, ali mi nemamo
informaciju da li je to zvani¢na podjela, na bazi ¢ega je usvojena ni da li je usvojena. Nama to ne odgovara
ni u tehnickom, a ni u ekonomskom i pravnom smislu. Zato bih predlozio da zaklju¢ak ovog sastanka bude
dogovor za struéni sastanak, na kome bi ucestvovali Rukovodilac RJ ,Rudnik”, Tehnicki rukovodilac RJ
,Rudnik” i nas novi direktor, na tu temu. Da prvo mi raspravimo o tom pitanju i da to bude polazna tacka u
konaénom rjesavanju ovog pitanja.

Sindikalni odbor se ne slaze sa prijedlogom.

Posle toga bih predlozio sastanak sa profesorom Kolonjom, projektantima naseg dopunskog rudarskog
projekta PK ,Bogutovo Selo”, gospodinom Ministrom i gospodom Milekié¢, direktorkom ,,ERS” i naravno
nasom Upravom i Sindikatom. Ne mozZzemo godinama sastanciti u okviru Sindikata, a nismo stru¢no
potkovani. To je moj prijedlog. Slazete li se?

Zoran Miéanovié: Strucne rasprave nije nikad na odmet. Neke stvari ne moZemo prejudicirati rjeSenjima.
Predlazem da ¢ujemo direktora. A mi posle moZzemo da ostanemo da se dogovorimo za dalje.

Ziko Krunié: Ja bih vas zamolio da vase djelovanje ne zasnivate na sukobu sa Upravom, Ministrom i
Vladom, jer rezultat nece biti dobar. Vidjeli ste iz mog pocetnog izlaganja da sam ja spreman za saradnju i
tako ¢e i ostati. Moramo da razmisljamo o firmi. Mi smo ovdje nebitni. Treba da znate Sta znaci vecinski
vlasnik kapitala. Za svaku odluku koju smo do sad imali presudno je bilo glasanje vecinskog vlasnika. Zato
vas molim da nase djelovanje ne bude na fonu konfrontacije sa vlascu, jer neéemo moci pobijediti. Hajde
da artikuliSemo nase interese, o kojima smo negdje dodirni, negdje nismo, pa da zastitimo te interese, jer
Zivimo od toga. Ne moZete vi sad da ucite Vladu RS kako treba raditi. Uprava nece biti na tom stavu, ali ée
Stititi interese ovih radnika. A svako od nas ima svoje zakonske nadleZnosti. Jo$ jednom vas molim da radite
u svom interesu. Ne¢emo dobiti niSta ako budemo dizali buku i govorili da smo mi u pravu. Ja se zalazem za
drugi pristup. Taj pristup je iskren i smatram da smo mi na istom polju. Ovo je ve¢ odmaklo, ali vas molim
da ne budemo u sukobu. Nema veze Uprava s tim, jer danas je jedna, sutra druga. Vi gledajte interes ovog
Preduzeda, kako bismo izvukli maksimalnu korist. Nama je ovdje jasno da je cijela prica odmakla i ocekuje
se svaki dan da se objavi u Sluzbenom glasniku rjesenje o podjeli , Ugljevik-Istoka“, da pricamo iskreno. Vas
stav je kontra ovoga, ali ne vrijede vam ni postupci, poput ove objave u obavjestenju medijima. Prvo ste se
trebali obratiti Upravi, Elektroprivredi i resornom Ministru, pa onda medijima. Jer, to su subjekti koji ¢e
rjeavati ova pitanja. Nismo mi ovdje protivnici. Sta oéekujete da éete dobiti ovom objavom? Mi moramo
traziti rjeSenje koje ne moZze biti kontra Vladi i resornom Ministarstvu, ako su se opredijelili za investiciju.
Naravno da ta investicija ne smije ugasiti ovo Preduzece i nemoguce je da se samo vi brinete o interesu
radnika. | Uprava ima odgovornost prema tim radnicima. Imamo isti interes, hajde da traZimo rjesenje.
Situacija je teska, to treba priznati ali ja sam iskren. Mi moramo u zadatim okolnostima izvuéi maksimum,
da ovo Preduzece radi dok je radni vijek ovog objekta. Do koje ¢e to godine biti, to je druga prica. Nismo mi
ni najvazniji, ni najpametniji, niti se mi sami pitamo.

Vas stav je legitiman, znam da predstavljate stavove radnika i vidim vas kao saradnike, ali ne mozZete mi
pricati kako se vi brinete za radnike, a ja ne. To nec¢u da slusam. Nemojte da mi zamjerite nijednu rijec¢, jer
je svaka dobronamjerna.



Nemojte da ovo bude izvor nekih polemika. Kad god imate potrebu da odrzimo zajednicki sastanak, nema
problema. Cinjenica je jedino da mi nemamo razli¢ite interese, samo moramo naéi nacin da izademo iz
ovoga sa najboljim rezultatom.

Usudic¢u se da vas zamolim da ne gradite svoju poziciju na sukobu sa Upravom, Vladom ili Ministarstvom,
bez argumenata. Nama je potrebna saglasnost ,, ERS” na svaki ugvoor koji vrijedi viSe od 100.000,00 KM, a
takvih je puno. Preko milion KM potrebna je saglasnost Vlade. Ako te saglasnosti ne dobijemo, Sta onda
moZzemo? Priznajem da ima dosta osnovanih vasih primjedbi. TraZili smo koncesiju 2008. godine, ali pitanje
je jesmo li je trazili energicno, da li smo urgirali dovoljan broj puta, itd. Da |li nam je dobar projektant?
Izgleda da nije. PokuSao sam da ne pricam danas o tome, ali sam iritiran. Naravno da ¢emo nadi gresaka
koliko hocete, ako se budemo vracali unazad, ali hajde da sada nademo rjesenje. Ja sam vam vec rekao da
¢emo unijeti neke promjene, to je pred nama. Od nas se to zahtjeva, ovo je drustvena firma. Svi moramo
promijeniti odnos prema stvarima. Imaé¢emo prilika za sastanke.

Znamo da smo u odmakloj fazi, da je na djelu podjela lezista. U tim okvirima mi trazimo izlaz.

Sastanak zavrSen u 11:10 c¢asova.

